
Ed. 49. Frumvarp til Iaga
um lögreglustjóra í Hrísey.

Flm.: Bernharð Stefánsson, Einar Arnason.

1. gr.
Rikisstjórnin skipar, að fengnum tillögum hreppsnefndar Hríseyjarhrepps, lög- 

fræðing til að hafa á hendi hreppstjórastörf i Hríseyjarhreppi, innheimtu tolla og 
gjalda til ríkissjóðs, fógetavald, lögreglustjórn og dómsvald í lögreglumálum. Kallast 
hann lögreglustjóri.

2. gr.
Lögreglustjóranum er skylt, ef hreppsnefnd óskar ]>ess, að gegna störfum 

hreppsnefndaroddvita og þar með innheimtu allra hreppsgjalda, enda sé hann sjálf- 
kjörinn hreppsnefndarm aður með atkvæðisrétti um öll mál nefndarinnar.

3. gr.
Lögreglustjóri skal hafa að launum 2000 kr. á ári úr ríkissjóði. Hafi lögreglu- 

stjóri á hendi störf þau, sem 2. gr. tiltekur, fær hann auk þess fyrir þau ú r sveitar- 
sjóði samkvæmt samningi milli hreppsnefndar og ríkisstjórnar.

4. gr.
Nánari reglur um starfssvið lögreglustjórans skulu settar i reglugerðum, er 

hlutaðeigandi ráðherrar setja, að fengnum tillögum hreppsnefndar Hriseyjarhrepps 
og sýslumannsins i Eyjafjarðarsýslu.

5. gr.
Lög þessi öðlast gildi 1. jan. 1940.

G r e i n a r g e r ð .
Frum varp þetta er flutt samkvæmt ósk hreppsnefndar Hríseyjarhrepps, og eru 

ástæður teknar fram í greinargerð oddvita hreppsnefndarinnar frá 7. marz 1938, 
sem hér með fylgir.

Fylgiskjal.

HREPPSNEFND HRÍSEYJARHREPPS. Hrisey, 7. marz 1938.

Jafnfram t því, sem ég sendi hinu háa Alþingi umsókn hreppsnefndar Hriseyjar- 
hrepps um stofnun lögreglustjóraembættis í Hrísey, vil ég viðvíkjandi því taka fram 
eftirfarandi:

Hrísey hefir nú um hálft fjórða hundrað íbúa, og er það að vísu ekki fjölmennur 
hópur, en aðstaða eyjarbúa um samgöngur við stærri bæi, eins og t. d. Akureyri, 
er ekki eins auðveld og hjá þeim sjávarþorpum  hér við Eyjafjörð, sem á fastaland- 
inu eru, og því meiri nauðsyn fyrir þá að hafa sem flest, er þeir þurfa að Ieita til 
heima hjá sér.

Þó fólksfjöldi Hríseyjar sé ekki talinn meiri en þetta, þá eru hér á sumrin ca. 
600 til 700 manns, og þá þörf á sterku lögregluvaldi, ekki sízt vegna þess, að margt 
er þá lika um útlendinga, sem mest leita hér hafnar, að undanteknum  Siglufirði. Því 
ber ekki að neita, að ríkið sjálft hefir hér iniklu meiri hagsmuna að gæta en í nokkru 
öðru sjávarþorpi með svipaða stærð, og virðist vera einkennilegt, að ekki skuli hafa 
verið gerðar meiri ráðstafanir frá því opinbera um útlendinga hér en verið hefir. Þá



má taka það fram, að stjórn sveitarfélagsins hefir verið tiltölulega erfið, og þeir erf- 
iðleikar fara sívaxandi, og það svo, að vart er forsvaranlegt lengur, að oddvita og 
gjaldkerastörf séu höfð sem aukastörf, og því annaðhvort hætt við að þau verði 
trössuð að einhverju levti eða mönnum svo mjög iþyngt með þeim, að ekkert rétt- 
læti virðist vera, og má þá kannske búast við þvi, að menn hliðri sér hjá þessum þó 
mjög svo nauðsvnlegu störfum eins og mögulegt er. Ennfrem ur er stöðugt bætt við
störf þessara m anna frá því opinbera, að tiltölulega fám ennur hópur er vart fær
um að starfrækja þau svo vel sé.

Að öllu þessu athuguðu virðist því fullkomin ástæða til, að fenginn sé sérstakur 
m aður í þessar sýslanir, m aður með sérþekkingu á þeim málum, sem undir þær 
falla. 1 öðru lagi hefir ríkið sjálft svo m ikilla hagsmuna að gæta hér, að telja má
réttmætt, að hreppur og ríki beri i sameiningu þann kostnað, sem af því leiðir.

Virðingarfyllst.

Þorsteinn Valdimarsson, 
oddviti.

Til Alþingis íslands, Reykjavík.


